
ABSTRAK 

Kaj ian kesan kompleks tabii ke atas pertumbuhan dan perkembangan protokom 

Cymbidium finlaysonianum telah dijalankan selama 90 hari. Protokom yang berusia 290 

hari dikultur di atas medium asas Murashige dan Skoog (1962). Kepekatan pepton pada 

19r1, 2grl dan 3grl, jus tomato pada kepekatan lO%(v/v), 15%(v/v) dan 20%(v/v) serta 

air kelapa pada kepekatan lO%(v/v), 15%(v/v) dan 20o/o(v/v) digunakan sebagai rawatan 

yang berlainan. Media MS tanpa sebarang komponen tambahan digunakan sebagai 

kawalan. Hasil kajian mendapati rawatan dengan IgrJ pepton merupakan rawatan yang 

memberikan indeks pertumbuhan protokom yang paling baik dan bererti pada aras 

keertian 0.05. Rawatan ini juga menyumbangkan purata bilangan protokom yang 

menghasilkan daun yang paling tinggi. Rawatan dengan lO%(v/v), 15%(v/v) dan 

20%(v/v) jus tomato pula memberikan nilai signifikan yang paling rendah bagi indeks 

pertumbuhan dan purata bilangan protokom yang menghasilkan daun yang paling 

rendah. Penggunaan jenis media yang berbeza tidak memberikan nilai yang signifikan 

bagi pembentukan akar dalam kajian ini. 

BAB1 

PENDAHULUAN 

1.1 Pengenalan 

Orkid boleh ditemui hampir di seluruh dunia terutama di antara latitud 68° Utara 56° 

Selatan, kecuali di kawasan yang tandus dan terlalu sejuk (Noraini ]999; Yong 1990). 

Tumbuhan ini dipercayai telah berasal kira-kira 100-120 juta tahun dahulu. Malaysia 

merupakan salah satu daripada kawasan utama terawal yang ditemui spesies orkid selain 

daripada Amerika Utara dan Amerika Selatan. Habitat orkid meliputi kawasan 

pergunungan, lembah dan gurun. Orchidaceae merupakan famili yang terbesar di antara 

tumbuhan berbunga di mana ianya mempunyai kira-kira 22,000 hingga 35,000 spesies 

dengan 700 hingga 800 genus (Chris & Teo, 1995; Fadelah et at. 2001; Schultes & 

Pease, 1963; Sheehan, 1983). Daripada anggaran ini, sebanyak 800 spesies merangkumi 

120 genus ditemui di kawasan sekitar Semenanjung Malaysia (Chris & Teo, 1995). 

Habitat orkid menyumbangkan hampir 7% daripada spesies bungaan di dunia (Van der 

PijI & Dodson, 1966). Bilangan spesies serta hibrid orkid yang sentiasa meningkat dari 

semasa ke semasa memainkan peranan dalam menghasilkan bunga-

bungaan yang cantik, mempunyai kepelbagaian hamman, jujukan warna yang menarik, 

serta berbagai bentuk dan saiz. 

Spesies orkid liar Malaysia juga sangat popular di kalangan penggemar dan 

pengumpul orkid. Di antaranya seperti Phalaenopsis violaceae, dan beberapa spesies 

genre Bulbophyllum dan Paphiopedi/um. Menyedari bahawa spesies orkid im boleh 

dimajukan atau didedahkan untuk menambah pendapatan negara, Jabatan Pertanian telah 

membenarkan penjualan dan pengeksportan spesies orkid liar ini dengan syarat ia telah 

dibaiki secara kultur tisu atau biji benih dan hendaklah di bawah pengawasan dan 

pengeluaran sijil oleh Jabatan Pertanian .. Spesies orkid liar yang bersifat komersil ini 

diedarkan d.i kalangan pengumpul orkid d.i bawah kelolaan Pusat Repositori spesies orkid 

liar (FAMA, 2004). 

Cymbidium finlaysonianum merupakan antara spesies orkid liar yang dapat 

ditemui secara meluas di seluruh kawasan Asia Timur. Orkid epifit ini biasa ditemui 

berhabitat pada pokok-pokok di kawasan tanah rendah yang terdedah terutamanya 

berhampiran pantai di sekitar Malaysia, Indonesia, Thailand dan Filipina (Chris & Teo, 

1995; Yong 1990; Fadelah et at. 2001). Spesies ini mula ditemui oleh Finlayson di China 

pada awal abad ke-19 (Chris & Teo, 1995). 

Pembiakan tumbuhan secara mikropropagasi merupakan salah satu industri serta 

satu-satunya komponen bioteknologi yang menyumbangkan surnber kewangan bernilai 

beIjuta-juta ringgit serta dipraktikkan secara komersil di serata dunia (Bajaj, 1991 ; 

Murashige, 1989). Memandangkan industri ini penting bagi menghasilkan percambaban 

in vitro orkid, penyelidik haruslah mengkaji penggunaan bahan semula jadi sebagai 

bahan gantian dalam komponen media untuk mengurangkan kos produktiviti. 

1.20bjektif 

Objektifbagi kajian ini adalah untuk menentukan; 

1. Kesan kompleks tabii terhadap pertumbuhan dan perkembangan protokom orkid 

C. finlaysonianum in vitro. 

2. Kepekatan kompleks tabii yang paling sesuai untuk pertumbuhan dan 

perkembangan protokom. 



BAB2 

ULASAN LITERA TUR 

2.10rkid 

Orkid terdiri daripada pelbagai jenis dan spesies yang tumbuh di kawasan tertentu 

mengikut kesesuian pertumbuhannya. Banyak spesies orkid boleh ditemui di Asia 

Selatan. Daripada jumlah populasi orkid dunia; 24,000 spesies, 6,800 spesies dijumpai di 

Asia Selatan termasuk 1,000 spesies orkid liar yang terdapat di Malaysia.dan kawasan 

sekitamya (Yong, 1990). Contohnya di negara Thailand, Singapura, Jepun, Perancis, 

Australia dan Amerika Syarikat (Rao, 1977). Habitat orkid banyak ditemui di kawasan 

hutan di Pergunungan Andes, Colombia (5,000 spesies), Tanah Tinggi Brazil dan 

Venezuela (7,000 spesies), Pergunungan Afrika (3,000 spesies) dan kawasan timur di 

hutan pergunungan tropika serta tanah tinggi Asia (7,000 spesies) (Fadelah et at., 2001). 

Kawasan Borneo merangkurni kira-kira 10% daripada habitat orkid di dunia dengan 

2,500 hingga 3,000 spesies (Cban, 1994). Di Malaysia sahaja terdapat lebih daripada 120 

genus dan 800 spesies orkid hutaniliar. Di Sabah dan Sarawak terdapat lebih kurang 

2000 spesies orkid liar (Noraini 1999). 

Tanaman orkid di Malaysia tertumpu kepada beberapa negeri contohnya di Perak, 

Pahang dan Selangor. 40% pengeluaran adalah dari Johor, 20.4% dari Perak dan 15% dari 

Selangor. Nilai eksport negara menunjukkan trend meningkat dari tahun ke tahun dan pada 

masa kini tertumpu kepada Singapura (52.3%), Jepun (21.6%) dan Australia (16.6%). Orkid 

dieksport mengikut gred, panjang tangkai dan kualiti. Di antara jenis orkid yang dieksport 

adalah Aranda, Vanda, Makara, A ranch is dan Dendrobium. Jepun, EU dan Amerika Syarikat 

merupakan antara negara yang tinggi penggunaan orkid sebagai hiasan (F AMA, 2004). 

Orkid terbahagi kepada dua jenis iaitu orkid sirnpodial dan orkid monopodia!. Jenis 

orkid ini berbeza dari segi struktur vegetatif dan corak pertumbuhannya (Yong, 1990). Orkid 

simpodial curna mengeluarkan satu jambak bunga pada satu batang yang disebut bebawang 

palsu apabila ianya membengkak. Pengeluaran jambak bunga yang seterusnya adalah dari 

pucuk baru yang keluar daripada rizom. Pengeluaran batang-batang daripada rizom ini 

membuat orkid jenis ini seolah-olah bidup serumpun. Oleh ini, orkid simpodial juga dikenali 

sebagai orkid rumpun (Mustafa, 2002). Orkid monopodia] pula mempunyai sifat yang 

berbeza. Orkid ini mempunyai satu batang yang akan tumbuh meninggi dan rnempunyai 

daun-daun dan akar-akar yang keluar dari sisinya. 

Orkid mernpunyai berbagai-bagai jenis. lenis-jenis orkid dapat dikenali melalui 

bentuk fizikalnya seperti bunga, akar, daun serta batangnya. Bunga orkid mengandungi tiga 

sepal di bahagian luar sepusar dan dua petal di sebelah dalamnya. Petal yang ketiga telah 

berbentuk seperti labelum atau bibir. Debunga orkid terletak di dalam pundi debunga yang 

dinamakan polinia. Ovari berfungsi sebagai pedisel atau tangkai bunga dan selepas 

persenyawaan, ovari akan membesar menjadi buah (Noraini, 1999). 

2.2 Cymbidium 

Cymbidium berasal daripada perkataan Greek yang membawa makna ' bot'. Ini disebabkan 

oleh bentuknya yang seperti bahagian hujung bot dalam labelumnya (Yong, 1990). Ianya 

merupakan genus bagi sekurang-kurangnya 50 spesies orkid. Spesies iui biasa ditemui di 

kawasan tebing euram dan kawasan berbatu kapur dimana terdapat banyak humus. 

Habitatnya boleh ditemui seeara meJuas dari kawasan Madagaskar ke Sri Lanka, India, 

Timur-Barat Asia, sehingga ke Utara Jepun dan Selatan Australia. Lebih kurang 10 spesies 

Cymbidium adalah berasal dari kawasan Semenanjung Malaysia. lanya tahan terhadap 

eahaya matahari, dan di Sabah, ianya ditemui di kawasan pesisiran pantai yang dipenuhi 

batu-batu. 

Seeara asasnya, Cymbidium boleh dibahagikan kepada tiga kategori iaitu jenis spesies 

daratan yang mempunyai bunga besar, spesies daratan yang keeil dan spesies epifit yang 

mempunyai bahagian bunga yang panjang dan berjuntai. Genus ini ditemui oleh seorang aWi 

botani Swartz pada tahun 1800 (Chan et al., 1994). Kebanyakan genus Cymbidium yang 

hibrid dikomersilkan bagi kepentingan dalam industri bunga keratan dan tanaman berpasu 

(Huan et al., 2004). Cymbidium merupakan genus pertama yang dipropagasikan 

menggunakan kaedah kultur tisu hujung pueuk yang diperkenalkan o]eh Morel (Arditti & 

Ernst, 1993). Sehingga hari ini, pelbagai kajian telah dilakukan ke atas beberapa spesies 

